
28. august 2026 

 

Inatsisartut Suleriaasianni § 37 imm. 1 malillugu Naalakkersuisunut ukuninnga apeqquteqaateqarpunga. 

 

Naalakkersuisunut apeqquteqaatit:  

 

1. Inissiaatileqatigiiffinniit pisortanit pigineqartunit maannakkut atorfimmut atasumik inissamik 

tunineqartarnermut attartortitsisarnermullu malittarisassat qanoq ittuuppat? 

a. Sulisitsisut qanoq ittut malittarisassat atuuttut malillugit inissiaatileqatigiiffinnit 

pisortanit pigineqartunit atorfimmut atasumik inissamik tunineqarsinnaanermik 

periarfissinneqarpat? 

 

2. Suliffeqarfinnit kattuffinniillu qinnuteqaatit qanoq nalilerneqartarpat, sulisuminnut inissamik 

attartorniarlutik kissaateqartunut? 

a. Tunngaviit suut pingaartinneqartarpat, atorfimmut atasumiik initaarnissaq 

akuerineqaraangat imaluunniit itigartinneqaraangat? 

 

3. Malittarisassat qanoq assigiinngissuteqarpat suliffeqarfinnut pisortanit pigineqartunut, 

namminersortunit pigineqartunut allanullu sulisitsisunit pigineqartunut? 

a. Qanoq Naalakkersuisut maannakkut periarfissat nalilersortarpaat, namminersortut 

suliffeqarfiutaasa sulisuminnut immikkut piginnaasalinnut inissaniik pissarsisinnaanerat? 

 

4. Paasissutissat suut Naalakkersuisut pigaat suliffeqarfiit namminersortunit pigineqartut 

sulisussaminnik pissarsiniarnerminni unammillernartitaqartarnerat, tulluuttumik inissamik 

neqeroorsinnaanngikkaagamik? 

a. Illoqarfiit annerit avataanniittuni namminersortut suliffeqarfiit sulisunik 

pissarsiniarnerisa sulisunillu tigumminnissinnaanerinut atorfimmut atasumik 

ineqartitsinerup pingaassusaa Naalakkersuisut qanoq nalilerpaat? 

b. Namminersortut suliffeqarfiit immikkut ittoqartillugu inissiaatileqatigiiffinnit pisortanit 

pigineqartunit sulisuminnut attartorsinnaanerat Naalakkersuisut qanoq 

periarfissaqarsinnaanersoq nalilerpaat? 

i. Qanoq nalilerpaat Naalakkersuisut, periarfissaq taamaattoq 

killilerneqarsinnaappat, innuttaasunut inissarsiortunut, pisortat 

pisariaqartitaannut aammalu namminersortut suliffeqarfiit 

sulisussarsiornerminni unammillernartitaannut atuutinneqarpat? 

 

5. Aningaasaqarnikkut allaffissornikkullu sunik kinguneqassava, namminersortut suliffeqarfiit 

periarfissinneqarpata sulisuminnut attartornissamik inissiaatileqatigiiffiit pisortanit pigineqartut 

aqqutigalugit? 

6. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Ida Vahl, Demokraatit) 

 

Tunngavilersuut 

Inissaqartitsineq pingaaruteqartorujussuuvoq sulisussarsiornermi sulisullu tigummiinnarnissaannut nuna 

tamakkerlugu. Tamanna pisortat suliffeqarfiutaanuinnaq aammalu ingerlatsivinnut pisortanit 

pigineqartunuinnaq atuutinngilaq, aammali namminersortunik suliffeqarfinnut, immikkut 

piginnaasaqartunik sulisoqarnissamut pisariaqartitsisunut atuulluni. 

 

Suliffeqarfiit namminersortut amerlasuut sulinermut, sullissinermut, pinngorartitsinermut aammalu piffinni 

ineriartornermut tapersiisarput. Ilaatigut suliffeqarfiit piginnaaneqarluartunik sulisussarsiornissaminnut 

apeqqutaatittarpaat, piffissani aalajangersimasuni tulluuttunik inissamik neqerooruteqarsinnaanertik. 

Tamanna periarfissaqanngippat, suliffeqarfiup ingerlanera piffinnilu inuussutissarsiornikkut ineriartorneq 

killilersorneqarsinnaavoq. 

 

Tassungalu ilutigalugu inissaq piffinni amerlasuuni killeqarlutik. Taamaattumik pingaartuuvoq, atorfimmut 

atatillugu inissiisarnermut malittarisassat inissiaaatileqatigiiffinni pisortanit pigineqartuni ersarissuunissaat, 

paasiuminartut oqimaaqatigiissaarneqarsimanissaat. Innuttaasut inissarsiortut eqqarsaatigineqassapput, 

pisortat pisariaqartitaat aammalu suliffeqarfiit namminersortut sulisussaminnik pissarsisinnaanissaat. 

 

Apeqqutinut siunertaavoq malittarisassat atuuttut erseqqissartinniarlugit, suleriaatsit periarfissallu tassani 

pineqarlutik suliffeqarfinnut namminersortunut eqaannerusunik sinaakkusiinissaq inissaqarniarneq 

naliginnaasoq innarlinngikkaluarlugu. 

 

Apeqquteqaatima ullut suliffiusut qulit iluanni akineqarnissaat qilanaaraara. 


